
HAPET MBELDHJA

Klodiana Spahiu — Mirédita!

Sot né rendin e dités kemi seancén dégjimore me grupet e interesit pér projektligjin, qé e
kemi diskutuar disa dité mé paré, pér nxitjen e punésimit. Eshté né praktikén e kétij komisioni qé
¢do projektligj g€ kalon té konsultohet dhe t&€ béhen seanca dégjimore me grupet ¢ interesit.

Té ftuar nga Avokati i Popullit kemi ndihméskomisionerin pér té Drejtat ¢ Njeriut, zotin
Erind Pirani, nga Qendra pér Zhvillim Komunitar “Sot pér t€ ardhmen”, éshté zonja Migena
Mullanji, nga Qendra pér Nisma Ligjore dhe Qytetare, zonja Iris Aliaj, avokate, nga Lévizja Rinore
Egjiptiane Rome drejtori ekzekutiv, zoti Ervis Cota, nga Shoqata e Invalidéve t€ Punés, kryetari,
zoti Abdulla Omuri, dhe nga Bashkimi i Sindikatave té Pavarura, zévendéspresidenti, zoti Sami
Karigi, nga Sindikata e Punonjésve té Posté Telekomunikacionit, kryetari, zoti Renato Mugaj, nuk
ka ardhur, si edhe pérfagésuesit e ministrive dhe inspektoratit té punés.

Faleminderit t€ gjithéve pér prezencén! Bashképunimi i miré me té gjitha grupet e
interesit dhe pérfag€suesit e ministrisé do ta béjé kété projektligj t€ keté dakordési nga t& gjitha
grupet e interesit me projektin g€ ka sjellé geveria.

Ne i kemi marré opinionet tuaja, i kemi lexuar, kemi béré bashkébisedim me pérfagésuesit
¢ ministrisé, g€ jané edhe prezent sot né komision, dhe do té pérpigemi qé kérkesat e parashtruara
nga ju dhe g€ jané t€ drejta t&€ pasqyrohen edhe né ligj.

Fjalén e ka pérfagésuesi 1 Avokatit t€ Popullit.

Erind Pirani — Pérshéndetje!

Duke ju falénderuar pér ftesén qé i keni dérguar institucionit t€ Avokatit t€ Popullit, né
pérmbushje t&€ misionit ton€ kushtetues pér mbrojtjen e té€ drejtave dhe lirive themelore té njeriut,
ne kemi pérgatitur disa amendime, t€ cilat jua kemi sjellé, por pér efekt kohe po i referoj
shkurtimisht.

Paraprakisht kemi konstatuar faktin se mund t€ ishte i domosdoshém njé harmonizim ose
unifikim i termave, t€ flitet pér shérbime publike dhe pastaj népér rreshta pér punédhénésit publiké
dhe privaté, sipas mendimit ton€ mund t&€ harmonizohet shtrirja e veprimit dhe qéllimit t€ zbatimit

& ligjit.



Gjithashtu, kemi konstatuar edhe njé term qé mund té rishikohet ose mund té
pérmirésohet lidhur me punésueshmériné ¢ personave. Sipas mendimi toné mund té pérdoret termi
“punésim” ose “aftésim pér puné”. Kjo mund té rishikohet me kolegét e inspektoratit ose té
ministris€.

Gjithashtu, kemi konstatuar njé regres né kuadér té pérmbushjes sé normave, qé mund
té aplikohen né t€ ardhmen nga zbatimi 1 ligjit. Bé&het fjalé konkretisht pér persona me aftési té
kufizuar, norma e t& ciléve parashikohet si detyrim pér t’u pérmbushur ose aplikuar nga
punédhénés té ndryshém, dhe e cila ka gené q€ n€ ¢do 25 punonjés, njé duhet t€ ishte me aftési t&
kufizuara, ndérkohé qé projektligji parashikon qé né ¢do 50 punonjés, njéri duhet té jeté me aftési
té kufizuar. Kjo nuk duhet t€ ndodhé.

Gjithashtu, kemi konstatuar edhe probleme me fondin social, ku si normé aplikimi né rast
té mospé€rmbushjes s€ késaj garancie, qé &shté parashikuar pér personat me aftési t€ kufizuara,
derdhet njé kontribut prej 50% té pagés minimale mujore né fondin social. Ne mendojmé qé pér
té rritur detyrimin e punédhénésit pér ta zbatuar két€ normé t€ punésimit té personave me aftési
t€ kufizuar, norma t€ jeté 100% e pagé€s minimale mujore, me qéllim q€ né ¢do rast fondi social
t& mund t&é garantojé ose t€ mund té paguajé qofté edhe njé pagé minimale pér njé person g€ duhe;j
té ishte punésuar né€ njé ndérmarrje ose institucion publik ose privat.

Sé fundi, duke u nisur nga problematika e konstatuar rishtazi pér dhunén né familje,
mendojmé qé t€ garantohet ose parashikohet njé€ program i veganté edhe pér graté e dhunuara.

Klodiana Spahiu- Faleminderit!

Propozimet tuaja i kemi edhe me shkrim dhe ju garantojmé qé do té diskutohen edhe me
pérfagésuesit e ministrisé.

Fjalén e ka pérfagésuesja e Qendrés pér Zhvillim Komunitar “Sot pér t& ardhmen”, zonja
Migena Mullanji .

Migena Mullanji — Faleminderit!

Duke gené se veprimtaria e gendrés soné€ lidhet me subjektin e kérkuar pér opinion, qé
nga viti 2014 ne punojmé né strukturat rajonale lokale t&€ punésimit dhe formimit profesional né:
Shkodér Puké dhe Lezhé, né kuadér t€ njé programi zhvillimor SID, por tani edhe né qytetet e
Durrésit, Tiranés.

Kemi ofruar asistencé teknike, mbéshtetje né realizimin e aktiviteteve dhe mé tej kemi
mbéshtetur punén e kétyre strukturave né terren, pérmes ndérhyrjeve t€ drejtpérdrejta me pérfitues

né késhillim, ndérmjetésim pér punésim, programe ekstra kurrikulare.

Cfaré kemi menduar ne se duhet t€ ndryshojé?

S€ pari, pércaktimin dhe shtimin né njé nen té vecanté né projektligj t€ kompetencave té
institucionit pérgjegjés pér punésimin dhe aftésiné.

Né njé nga sfidat né kété sektor éshté fleksibiliteti i institucional pér t’iu pérgjigjur
nevojave t€ tregut rajonal dhe lokal t& punés. N¢ kété kuadér projektligji nuk ka té parashikuar né
kreun 2, né vijim té nenit 5, kompetencat ¢ ministrisé né lidhje me politikat e punésimit,
kompetencat e institucionit pérgjegjés pér zbatimin e politikave publike né ministrité pérkatése,
pérmendur né pikén 3 té nenit, si edhe né nenin 25 “Dispozitat kalimtare”.

Né “Dispozitat kalimtare” pika 1 pércaktohet se deri né momentin e krijimit té kétij
institucioni funksionet e saj do t€ kryhen nga Shérbimi Kombétar i Punésimit, ndérkohé qé
projektligji nuk ka t&€ parashikuar cilat jané kéto kompetenca.

Gjithashtu, né kreun 5 té projektligjit “Institucioni pérgjegjés pér punésim dhe aftésim”
ka t€ pércaktuar dhe t€ parashikuar funksionimin e késhillit t& kétij institucioni pérkatésisht
késhillin konsultativ tripalésh dhe késhillin vendor tripalésh. Sipas mendimit toné, kompetencat e
kétyre duhet té reflektojné kompetencat institucionale pérgjegjése, pra duhet t€ jepet kuadri i
kompetencave t€ institucionit.

Duke par€ disa prej té drejtave t€ kétij institucioni né kreun 6 neni 17, mé s€ shumti, si
pérpunim i informacionit, mbetet e paqarté tipologjia e institucionit né funksionim t& ushtrimit
dhe zbatimit t€ kétyre politikave, rishikimi i pérbérjes dhe shtrirjes sé kompetencave té késhillit
vendor tripalésh.

NE nenin 16 t€ kreut 5, “Institucioni pérgjegj€s pér punésim dhe aft€sim”, pérbérja e
késhillit vendor tripalésh nuk reflekton géllimin pér t€ cilin ngrihet ky késhill. Cfaré éshté pér ne
e réndésishme? Sipas pikés 1, késhilli ngrihet si organ konsultativ prané strukturés rajonale
vendore prej 7 anétarésh, ku 4 anétaré ka veté institucioni dhe institucionet shoqgérore té
papércaktuara, té cilat jané t€ propozuara nga veté kéta anétaré. Mé tej né kété pérbérje nuk ka
asnj€ pérfaqésues nga shoqéria civile, e cila €shté promotor i ndérlidhjes mes grupeve té veganta
dhe institucioneve publike, si dhe ofruesi kryesor né shumé vende i kétyre shérbimeve
komplementare t€ institucioneve.

Né pikén 2, qéllimi 1 kétij késhilli pér t€ propozuar ide pér pérmirésimin e shérbimeve
té punésimit, dobishméria sociale ekonomike nuk mund té béhet vetém nga institucionet pa

pjesémarrjen e shoqgérisé civile.



S€ treti, pérmirésimi i shérbimeve t€ zbatimit t& programeve aktive té tregut t& punés
nga zyrat rajonale vendore

S€ katérti, detajimi dhe pérmirésimi i masave t€ programeve pasive té tregut t&€ punés.

Kreu pér programet pasive t€ tregut t€ punés nuk &shté i plot€ né nenin 18. N& kété
kapitull duhet té trajtohen edhe masat, té cilat duhet té reflektojné sfidat qé hasen aktualisht, sepse
jané té evidentuara né€ programet pasive té tregut. Njé ndér sfidat &shté dhe zbatimi 1 VKM-sé
nr.162, dat€ 21.03.2018. Edhe ne, si organizaté, por edhe né takimin qé kemi pasur me partneré té
tjeré kemi vleré€suar q¢ VKM-ja nr. 162, ka sjellé shumé problematika pér pérfituesit nga zyrat
pérkatése t€ punés.

NE pikén 1 té€ késaj VKM-je parashikohet ¢ punékérkuesit e papungé, té cilét kané pranuar
t&€ marrin pjes€ né njé kurs t& formimit profesional mund té pérfitojné njé pagesé pjesémarrjeje né
kurs né masén 50% té té ardhurave nga papunésia me kusht g€ ata t&€ mos pérfitojné gjaté késaj
periudhe ndihmén ekonomike ose pagesén e papunésisé, duke shtuar késhtu g€ kjo pagesé e
pérfituar me ané t¢ VKM —sé &éshté vetém 3 mujore dhe kéta njeréz shképuten késhtu nga skema
dhe nga mbéshtetja q€ marrin gjaté késaj kohe.

S€ pesti, n€ nenin 22, pérdorimi i fondit social t€ punésimit n¢ kreun 7 mbetet i paqarté
pérdorimi i fondit, ndarja e tij dhe pércaktimi i nj€ tavani pér programet e ndryshme ose edhe pér
ndarjen territoriale. Gjithashtu, mbetet e paqarté se si pércaktohet madhésia e kétij fondi, Si
sigurohet, né ¢faré forme sigurohet shpérndarja e tij dhe nga kush zbatohet. Nevojitet t€ shtohet
edhe njé rishikim pér transparencén e pérdorimit té kétij fondi.

Faleminderit!

Klodiana Spahiu — Faleminderit!

Ju edhe né Durré€s keni njé kontribut n€ njé zon€ qé €shté e véshtiré, késhtu qé shpresoj
né bashképunimin tuaj pas miratimit té kétij projektligji.

Vazhdojmé me zonjén Iris Aliaj, pérfaqésuese e Qendrés pér Nisma Ligjore dhe Qytetare

Ju lutem, fokusohuni vetém né propozimet konkrete, sepse ne materialet i kemi marré té
gjitha.

Faleminderit!
Iris Aliaj — Faleminderit, zonja kryetare!
T& nderuar deputeté, anétaré t&€ shoqéris€ civile dhe t€ institucioneve shtetérore,
Né radhé té paré doja t’ju falénderoja pér t&€ gjithé procesin, ményrén se si e keni

organizuar, duke béré t&€ mundur qé edhe ne si pjesé e shoqérisé civile t€ jemi t€ pranishém né kété

seancé dégjimore dhe t€ kemi mundési t€ japim propozimet tona konkrete né lidhje me
projektligjin.

Qendra né t€ cilén jam pjesé ka dhéné njé propozim konkret qé lidhet me riformulimin e
nenit 3, pika 17 germa “h”, prandaj ne sugjerojmé se &shté e nevojshme té specifikohet mé miré
se cilat jan€ viktimat e dhunés me baz¢€ gjinore. Viktimat e dhunés né familje, si dhe ato t€ dhunés
seksuale aktualisht nga legjislacioni gézojn€ mbrojtje si nga Kodi i Procedurés Penale po ashtu
edhe nga ligje t€ posagcme si ligji “Pér masat ndaj dhunés n€ marrédhéniet familjare” apo garancité
qé ofron ligji “Pér ndihmén juridike t€ garantuar nga shteti”, por ndérkohé edhe viktima t€ tjera té
dhunés me bazé gjinore mund té promovohen si rezultat i zbatimit t€ kétij ligji. Rekomandimi
konkret qé ne kemi dhéné€ né lidhje me nenin qé ju pérmenda &shté qé t&€ specifikohen viktimat né
kété ményré: viktima té trafikimit t€ genieve njerézore, viktima t€ dhunés né familje, viktima té
dhunés seksuale dhe viktima té€ tjera t€ dhunés me bazg¢ gjinore.

Faleminderit!

Klodiana Spahiu — Shumé faleminderit edhe pér menaxhimin e kohés!

N¢ fakt, propozimi juaj €shté shumé i drejté dhe ne e kemi diskutuar me kolegét, prandaj
shpresoj qé ky ndryshim do té reflektohet.

Né radhé éshté Lévizja Rinore Egjiptiane Rome, me pérfagésues Ervis Cota, drejtor
ekzekutiv.

Ervis Cota — Pérshéndetje!

Uné shkurtimisht do t€ fokusohem te disa prej ¢éshtjeve qé€ ne 1 konsiderojmé si mé
kryesoret, pasi té€ gjitha komentet tona 1 kemi referuar me shkrim.

Konkretisht, né nenin 3, pika 17, q€ u pérket grupeve té veganta t€ disavantazhura né tregun
e punés, sugjerojmé qé si piké e vecanté té pérfshihen edhe kérkuesit prindér qé kané€ njé fémijé
me aftési té€ kufizuara.

Sa 1 pérket nenit 11, pika 1, programi dhe nxitja e puné€simit dhe politikave nxitése té
punésimit g€ mbéshtesin punédhénésit pér krijimin e vendeve té€ reja t€ punés, sugjerojmé qé
firmat, t€ cilat pérfitojn€ buxhet nga shteti pér investime publike, njé pérqindje e caktuar
punékérkuesish t€ merren pikérisht t€ papunét qé jané regjistruar né zyrat pérkatése té punésimit.

Sa i1 pérket nenit 11, pika 2, 1 cili flet pér kostot g€ subvencionohen pér punékérkuesit qé
angazhohen né programet e nxitjes s€ punésimit, sugjerojmé t€ shtohet si piké e veganté edhe

subvencionimi i kostove pér shérbimet mbéshtetése, si pér shembull, mbéshtetja e prindérve qé



kané shumé fémijé pér pagesén e ¢erdheve dhe té kopshteve, e cila do ta lehté€sonte s€ tepérmi
angazhimin e kétyre personave né€ programet e nxitjes s€ punésimit.

Sa i pérket nenit 16, pika 4, i cili flet pér késhillin vendor tripalésh dhe pérbérjen e tij, aty
€shté parashikuar qé 2 prej anétaréve té késhillit té jené nga organizatat mé t€ pérfaqésuara t&
punémarrésve. Faktikisht, sa i takon késaj ne kemi nj€ paqgartési. Cili €shté q€llimi me organizatat
e punémarrésve, &shté i sindikatave apo edhe 1 organizatave g€ mbrojné interesat € punémarrésve
qé 1 pérkasin njé kategorie apo njé minoriteti t&€ caktuar? Pra, sa i takon késaj ne sugjerojmé té jené
edhe organizata t€ tilla, sepse do t’i jepte mé tepér vleré késhillit vendor tripalésh.

Gjithashtu, dua t’ju them se né ligj nuk parashikohet njé mekanizém mbrojtés pér individét,
té cilét jan€ aplikues né ményré sistematike prané€ Zyrave Rajonale t€ Punésimit dhe éshté provuar
qé€ pér nj€ kohé t& caktuar nuk u éshté ofruar asnjé mundé€si punésimi. Ajo qé ne sugjerojmé éshté
qé té parashikohet njé mekaniz€ém i veganté ankimimi né€ rrugé administrative né rastet kur
punékérkuesit provojné se pér njé kohé t&€ caktuar nuk u €sht€ mundésuar apo ofruar asnjé mundési
punésimi nga Zyrat Rajonale.

Kéto ishin disa prej ¢céshtjeve q€ doja té parashtroja para jush.

Faleminderit!

Klodiana Spahiu — Faleminderit, Ervis!

Njé pjesé e propozimeve tuaja jané ripropozime nga organizatat e tjera, prandaj shpresoj
shumé q¢€ disa prej pikave do t€ miratohen patjetér.

Kalojmé te kryetari 1 Shoqatés sé Invalidéve t€ Punés s€ Shqipérisé, zoti

Abdulla Omuri.

Abdulla Omuri — Faleminderit, zonja kryetare!

Zonja dhe zotérinj deputetg,

Sa 1 takon kétij projektligji, sepse duke gené drejtues, jam edhe veté pérfitues, si invalid.
Pas shumé diskutimeve, me keqardhje ju them se ligji ka kaluar né geveri pa u konsultuar me
grupet e interesit. Pra, derisa ne po jua themi gjérat hapur, edhe ju duhet t€ merrni masa qé
institucionet shtetérore t&€ mos shkelin ligjin.

S€ pari, sa 1 takon ligjit pér statusin e invalidit. kjo gjé €shté shkelur hapur.

S€ dyti, ne ju kemi dhéné disa nga argumentet tona, por ndérkohé po ju them disa t€ tjera,
té cilat i mendoj si mé kryesoret.

Sa i takon nenit 7, mendoj se duhet t€ riformulohet n€ pérputhje me Kodin e Punés, sepse
shpeshheré ne shqiptarét pérballemi me situata t€ tilla, ku njéri ligj ta jep dhe ligji tjetér ta heq.

Madje ligji aktual bie né kundérshtim me ligjin nr. 7703, neni 80, si dhe me ligjin nr. 7889, neni
16 t€ tij dhe mbi t€ gjitha me nenin 59, germa “f” dhe nuk arrij ta kuptoj se kush kané€ gené ata
juristé q€ jan€ marré me kété ligj.

Megjithaté, e vetmja mirési qé€ ka dhe qé €shté pér t’u lavdéruar éshté futja e fondit social.

Sa i takon nenit 27, jemi t€ mendimit q¢ Késhilli Konsultativ Monitorues nuk duhet té jeté
vetém késhill konsultativ, sepse nuk ka mé kuptim, fjalét e bukura kané ikur me kohé&. Dihet qé
para viteve ’90-t€ ka gené njé drejtori né¢ Komitetin Ekzekutiv, ku nénkryetari i komitetit, pér kété
arsye po e sjell né vémendjen tuaj se ndoshta i keni harruar ato ligje, ishte késhillues, ishte edhe
monitorues, sepse nuk ka ndonj€ person tjetér g€ t’i véré né dukje ato gjéra qé nuk realizohen. Mé
paré ka gené Inspektorati 1 Punés, si¢ thoshte 24-1 e t€ tjera, por pér arsye kohe nuk po jua pérmend
té gjitha, pasi té gjitha kéto ju i keni té shkruara.

Sa i1 takon nenit 20, né fund té€ paragrafit t&¢ paré duhet té shtohet njé piké me kété
pérmbajtje: “NE raste t€ falimentimit (me té cilat ne po pérballemi ¢do dité) t€ njé kompanie apo
té nj€ punédhénési para se t& jepet leja pér falimentim apo t€ mbyllet aktiviteti duhet t& shihen té
gjitha listat e sigurimeve shoqérore apo shéndetésore”. Pse duhet t€ béhet kjo? Kjo duhet béré (pér
shembull un€ jam n€ gjyq me 3-4 veta), sepse sot punédhénésit, t& cilét shpesh lavdérohen para
komisioneve tuaja sikur kané béré mrekulli, sepse jané té lidhur edhe me politikén, kur vjen puna
te aksidentet 1 [€n€ njerézit n€ méshiré t& fatit, 1 dérgojné 1 milion leké né spital dhe ikin pa béré
as procesverbalin. Pra, kjo gjé duhet paré miré q€ nesér mos t’i l€né€ njerézit n€ mes té rrugés pa
sigurime shoqérore dhe pa pension.

Jam shumé 1 pakénaqur me nenin 21, sa i takon koeficientit g€ €shté shtuar pér kété masé,
padrejtésisht. Nuk e di se ku e kan€ marré, por dua ta sjell né vémendjen tuaj, duke e krahasuar me
Malin e Zi, se atje disa persona e kané 900 koeficientin, po ashtu edhe né Kroaci. Duke gené se
uné jam zgjedhur dhe pérfagésoj Shqipériné né forumet ndérkombétare t€ Federatés Europiane té
Njerézve té Paafté, si dhe nénkryetar i Komisionit t&€ Céshtjeve Sociale t&¢ MITIK-ut e njoh mjaft
miré punésimin, qofté né€ rajon, qofté né Europé, dhe pér kété arsye jam duke punuar me ILO-n né
Zvicér dhe né€ muajin prill do t&€ jem né Gjenevé.

Pra, sa 1 takon ligjit qé po diskutohet sot, edhe sikur ta miratosh me koeficientin 50%
€shté njé mrekulli. Ky ligj éshté hartuar vetém pér DN 9355, g€ personat me aftési t€ kufizuar qé
jané invalid€ t€ ploté, urojmé qé ata té futen né puné, por, né fakt, nuk kané t&€ drejté t€ futen né
puné. Po 29 200 invalidét e pjesshém qé jan€ me té drejté pér puné kush i kthen n€ puné? A dini

g€ sot, pas ligjit nr. 7995, duhej t€ ishin t€ punésuar n€ administratén shtetérore 4712 njeréz kur

né fakt jan€ 712 t& punésuar, ndérsa te privati jané 317? Atéher€, pér mua, né€ qofté se nuk kthehet
ky nen, duhet bér€ njé nen tjetér né parametrat € kemi pér arsyen e vetme se do t€ béhemi objekt
bisede né rajon.

Cfaré mund té themi pér nenin 59, germa “f”, shkojmé né progres apo né regres? Kush
kané gené njerézit qé kané punuar me kété nen? Me keqardhje ju them se kéta njeréz nuk kané
pasur nivel.

Pak a shumé kéto ishin ¢é€shtjet qé uné€ kisha dhe nuk po ju béj presion, por po nisem nga
logjika. Uné personalisht jam me njé kémbé, jam invalid i pjesshém dhe KEMP-i mé ka nxjerré té
aft€ pér nj€ puné té lehté 8-oréshe. Kush prej jush g€ ka nj€ biznes do t€ mé merrte n€ puné? Po
marr si aspekt veten time, uné t€ paktén jam me dy fakultete dhe me gjuhé t€ huaja, késhtu qé nuk
béhet fjal€ pér mua, por pér kolegét e mi, té ciléve u jané krijuar probleme sociale edhe né familje,
jané€ divorcuar, por nuk éshté momenti t’i them kéto gjéra. Uné uroj qé deputetét t&€ mos
pérkédhelin punonjésit e administratés shtetérore se jeni mandatuar nga populli dhe duhet té jeni
pér popullin.

Faleminderit!

Klodiana Spahiu — Faleminderit, zoti Omuri!

N¢ fakt, t€ gjith€ ne kétu jemi pér njé qéllim. N€ vazhdén e bisedave qé ne té dy kemi béré
vazhdimisht pér hir t€ punés dhe pér hir t€ kétij projektligji q€ t€ dalé sa mé miré kemi arritur né
disa konkluzione, té cilat mendoj se do t€ mbéshteten edhe nga kolegét deputeté, pérfshirjen e
invalidéve t€ punés dhe té t€ s€émuréve, t€ cilét dalin nga vlerésimi 1 Komisionit t& Aftésive pér
Puné si invalidé t€ pjesshém apo t€ ploté g€ edhe ata té pérfshihen né skemén e punésueshmérisé.
Pa dyshim disa nga propozimet tuaja jané t€ drejta, por nuk duhet t€ harrojmé qé pér hartimin e
kétij projektligji €shté punuar, me aq sa kam informacion, prej 4 vjetésh dhe ky éshté viti 1 pesté
q€ ky projektligj diskutohet jo vet€ém me grupet e interesit, por ka gené edhe né interesin
ndérkombétaréve si t&€ PNUD-it, si dhe t€ shumé shoqatave t€ tjera, té cilat na kané mbéshtetur qé
ky projektligj té jeté sa mé bashkékohor.

Sa i takon ankesave tuaja ne do t€ mundohemi g€, sé bashku me kolegét, ato qé jané mé té
arsyeshme t’1 miratojmé€. Uné mendoj se ky projektligj ka shumé ané€ pozitive.

E para, krijon njé€ fond social g€ do té jeté 1 pérkushtuar pér personat me aftési t€ kufizuara,
ku pa dyshim ne do t€ insistojmé g€ t&€ pérfshihen edhe invalidét e punés. Nuk duhet t€ harrojmé
q€ ne kemi miratuar njé ligj t€ ri pér aksesueshméring, né té cilin pérfshihen mé shumé grupe se

sa kané gené pér aftésin€ e kufizuar, ndaj mendoj q€ edhe pér ndryshimet g€ ju propozoni duhet té

shohim miré¢ edhe ligjin qé kemi miratuar, pavarésisht se njé€ pjes€é ¢ VKM-ve ende nuk kané dalé,
g€ t€ mos kemi mbivendosje té ligjeve.

Faleminderit, zoti Omuri, pér té gjitha propozimet tuaja dhe pér vémendjen e shtuar qé keni
ndaj grupit q€ pérfaqésoni!

Vazhdojmé me pérfagésuesin e Sindikatave t€ Pavarura t€ Shqipérisé€, zotin Sami Kariqi.

Sami Karigi - Mirédita té gjithéve!

Propozimet tona i kemi ¢uar me shkrim dhe uné€ nuk dua té zgjatem. Dua t’ju vé né
vémendje gabimin e Ministris€ s¢ Financave duke shpresuar qé€ zyra juridike e parlamentit t€ mos
béjé té nj&jtin gabim!

Si anétar 1 Késhillit Kombétar t€ Punés, dua té sqaroj edhe zotérin€ qé drejton organizatén
e vet, se n€ két€ késhill nuk kané t€ drejté t€ marrin pjesé organizata t€ tjera, jo vetém punédhénés
dhe punémarrés, sipas konventés s¢ ILO-s. Ju mund t&€ merrni pjesé vet€ém né Késhillin Social
Ekonomik. M¢ falni qé ndérhyra né két€ formé!

Kemi ngritur me t€ madhe faktin, me propozim t€ punédhénésve, q€ sot nuk jané prezenté,
nuk e di pse nuk éshté as Bussines Albania, as Coppy as té tjerat, kur éshté ulur numri nga 1 né 25
dhe éshté ngritur n€ 1 e 50 pér invalidét. Ne kemi kundérshtuar, sepse juridikisht bie ndesh me té
drejtén e jurisprudencés, zonja nénkryetare.

I them Avokatit t€ Popullit, meqé e ngriti me t€ madhe, q¢€ juridikisht Kodi i Punés éshté
ligj themeltar q& miratohet me 3/5-t, kurse ky €shté ligj i1 thjesht€ me 50% plus 1. Ju lutem shumé,
kijeni n€ vémendje, sepse nuk mund t€ ndryshoni dhe t&€ godisni nj€ ligj themeltar kur €shté me
3/5-t! Kété shqetésim ia kemi ngritur edhe ministrit, i cili tha se do ta kené né vémendje. E para.

E dyta, pérgjysmimi i pagés sé€ invalidéve me gjysmén e pagés qé€ sot €shté 13 mijé leké,
nga 26 mijé t€ pagés minimale, duhet té jeté t&€ paktén 10% mé shumé sesa 26 mijé leké, sepse
grupi 1 invalidéve po rritet duke u béré 1 me 50.

Pér sa u pérket propozimeve tona, do t€ ngre tri pika: jemi t€ mendimit se duhet t€ kemi
parasysh qé t€ mos biem né kundérshtim me legjislacionin. Uné jam anétar i Shérbimit té
Punésimit, qofté edhe né pjesén e Inspektoratit t&€ Punés kemi anétarét tané dhe ky ligj nuk éshté
ngritur as n€ Shérbimin Kombétar t&€ Punésimit, por ka ardhur direkt dhe na &shté véné pérpara pa
na u njoftuar mé paré€ me e-mail né Késhillin Kombétar t€ Punés, ku ne kemi béré vetém vérejtjet
momentale. Kété vérejtje e kam béré né momentin kur zoti Arben ishte kryetar i Késhillit

Kombétar té€ Punés.

Duhet t€ jemi t&€ vémendshém, sepse nesér mund t€ shkojmé né gjykaté pér kété, nuk
mund t€ dilni mbi ligjet themeltare. Kijeni parasysh, bisedoni me zyrén juridike té kétij komisioni!

Pika 2 e nenit 22 t& ndryshohet dhe t& béhet si mé poshté: “Burimet e financimit té fondeve
jané nga:

o Taksa 1% mbi fondin e pagave t&€ punonjésve t€ ndérmarrjeve publike dhe private
duhet té jeté patjetér njé€ fond, i cili t€ vijé. Fondi prej 480 milioné lekésh qé ka né dispozicion
Shérbimi Kombétar 1 Punésimit pér riaftésimin né puné nuk éshté 1 mjaftueshém, sepse edhe ai
fond g€ €shté dhéng, éshté dhéné me kritere t€ caktuara dhe ne kemi théné se, né qofté se njé vend
pune sot né€ fasoneri mund té béjé rreth 500-600 mij€ lekE, n€ punét e véshtira dhe profesionale si¢
jané: metalurgét, néntoka, pjesa e naftétaréve, q€ jané pjesa mé vulnerabél dhe e rrezikshme, mund
té themi, si¢ e ka Kodi i Punés, mendoj se nj€ punonjés i till€ kushton jo mé pak sesa 1 milion leké.

o Transferimi nga tatim-fitimi i ndérmarrjes té destinohen pér kété fond, sepse na
ndodh qgé€ jepet njé fond dhe ndryshon destinacioni. Kjo po ndodh né t€ gjitha sferat, qofté né
Shérbimin Kombétar t€ Punésimit, qoft€ né inspektorate t€ ndryshme, qofté edhe né bashkité, qé
marrin fonde pér riaftésim.

. Nga financimet e buxhetit té shtetit duhet t€ kemi parasysh g€ nuk po konsumohen
té gjitha paraté pér arsye se po ndahen edhe pér ato qytete qé nuk kané resurse pér t’i shfrytézuar
dhe 1 kthehen buxhetit té shtetit pérséri. Na ka ndodhur me Gjirokastrén, Sarandén, edhe Korga 1
ka kthyer mbrapsht fondet e riaftésimit n€ puné ose té kualifikimit. Vetém né qytetet e médha si
Tirana, Durrési, Vlora, té cilat kané kapacitete nuk ndodh kjo gjé.

o Té€ ardhurat e tjera nga burimet e ligjshme pér té pérfshiré financimet dhe grantet e
pérfituar nga marréveshjet ndérmjet Republikés sé Shqipéris€ dhe donatoréve t€ ndryshém, té jené
mé té€ zbatueshme pér kété destinacion, sepse na vijné fonde t& caktuara, kemi marré edhe fonde
nga sindikatat dhe, kur ka ardhur puna pér t’i investuar, jané tatuar q€ investohen pér kualifikimin
e punonjésve té degéve t&€ ndryshme. Kemi marré para nga punédhénés pér kualifikimin brenda
asaj ndérmarrjeje dhe vjen fundi edhe kéto tatohen. Duhet t€ pérjashtohet patjetér nga tatimi
riaft€simi né puné, sepse po paguan pér riaftésim, kualifikim e pér té tjera me radhé.

. Pér sa u pérket shogatave té biznesit, ka gené propozim i tyre q€ t€ béhet 1 me 50,
1 cili bie n€ kundérshtim me ligjin themeltar.

. Pér sa 1 pérket 50% té€ pag€s minimale, ajo t€ jet€ 10% mé shumé se paga

minimale”, pér arsye se kéto jané shtresa vulnerabél.

Faleminderit!

Klodiana Spahiu — Faleminderit, zoti Kariqi, pér propozimet tuaja!

Ne kemi marré propozime edhe nga shoqata t€ tjera “T€ ndryshém dhe té barabarté” dhe
plot shoqgata qé i kané sjellé propozimet me shkrim, pavarésisht se nuk jané prezenté, té cilat do
té mundohemi qé€ t’i diskutojmé edhe me pérfagésuesit € ministrisé.

N¢ lidhje me diskutimin e projektligjit, jo pér t’ju béré oponencé, por t€ paktén nga
informacioni g€ na kané sjell€, shkruhet se ky projektligj éshté pérgatitur g€ n€ vitin 2014 dhe
&shté diskutuar né data t& caktuara, né mbledhje té€ caktuara me pérfaqésues té shoqérisé civile dhe
té sindikatave.

Uné nuk 1 hyj dot kétij debati, pasi nuk jam pérfagésuese e ministrisé...

(Ndérhyrje pa mikrofon)

Ju sikur e that€ ndryshe, g€ nuk €shté diskutuar fare me ju!

(Ndérhyrje pa mikrofon)

Dakord, por né vazhdimé&si mendoj se &shté diskutuar me ju...

(Ndérhyrje pa mikrofon)

Atéheré, jo se nuk &sht€ marré mendimi juaj! Ju mendoni se nuk do té reflektohet kétu?
Ne nuk kemi arritur ende né miratimin nen pér nen. Shpresoj g€ t€ kemi mirékuptimin e té gjithé
propozuesve, edhe atyre té biznesit pér kéto ndryshime. Ftesa pér né seancén dégjimore ishte e
hapur edhe pér biznesin, por sot nuk kemi pérfagésues, mesa shoh. Kérkesa qé ju béni pér té riguar
ku ka gené€ numri 1 n€ 50, né fakt, €shté diskutuar shumé gjaté, edhe ne do t€ pérpigemi té€ b&jmé
punén toné, t€ gjeymé nj€ t€ mesme, sepse edhe 1 n€ 50, ka gen€ 1 né 25 n€ Kodin e Punés, apo jo,
ka gené...

Abdulla Omuri —Ka gené 1 n€ 24 punonjés, 1 duhet té jeté invalid pune, pér ¢do 25 veté,
té jeté 1 punésuar nj€ person me aftési té kufizuar. Ky ka gené€ ligji bazé i1 hartuar nga profesor
Tomas, 1 BankéEs Botérore, atéheré.

Klodiana Spahiu — Ju kuptoj, zoti Omuri, por ky ligj asnjéheré nuk ka gjetur zbatim. Né
qofté se do t€ kérkojmé g€ ky ligj t&€ zbatohet dhe t€ menaxhohet ky fond social qé mblidhet pér
politika mé t€ mira punésimi pér personat me aftési t€ kufizuar, por duke futur brenda edhe
invalidét e punés, mendoj se 1 né€ 25 &shté pak e véshtiré, sepse edhe tregu 1 punés ka ndryshuar.
Megjithaté, ju jeni né€ t€ drejtén tuaj. Ne do t€ pérpigemi t€ gjejmé njé konsensus edhe me
pérfagésuesit e biznesit, edhe me Ministrin€ e Financave, q€ ky numér té jet€ né favorin tuaj. E

kuptoj shumé miré, bashké kemi diskutuar edhe statistikat e vendeve té rajonit se si jané, sa éshté

numri qé€ pérfaqé€sojné dhe sa duhet t€ punésohen nga personat me aftési t€ kufizuar, por nuk duhet
té harrojmé g€, nése ne e realizojmé grumbullimin e kétij fondi social, né total pagén minimale,
mé duket pak e pamundur, sepse nuk e di sa do t€ pérkrahet nga pérfagésuesit punédhénés, por
edhe 50 % e pagés minimale, nése menaxhohet miré, mendoj se &shté njé e ardhur e miré pér
fondin social.

Abdulla Omuri — Do t€ doja té shtoja edhe digka: duke gené se kemi gené né Poloni sé
bashku me grupin e punés s¢ Ministris€ sé Financave, Ministris€¢ e Punés dhe Céshtjeve Sociale,
Ministris€ s€ Drejtésis€, me Avokatin e Popullit dhe Komisionerin pér Diskriminimin kemi paré
se si punésohen personat me aftési t€ kufizuar apo invalidét e punés, dhe mé vjen shumé keq nga
ajo administraté t€ mohojé ato qé kané béré dhe nuk hartojné raportet, apo erdhén vetém pér t&
marré dietat.

Po sjell n€ vémendjen tuaj, n€ qofté se ju do t’i besoni biznesit, uné po ju jap njé shembull
pér kété: kam ndjekur njé naté né televizion njé biznesmen, i cili njérit prej punonjésve qé ka
pésuar aksident n€ puné, nuk i ka béré raportin e aksidentit.

E di g€ Ministria e Financave i méshon mé shumé biznesit sesa shtresave né nevojé, por,
kur ta b&jé kété, ajo duhet ta heqé Institutin e Sigurimeve Shoqérore nga vetja dhe ta kalojé te
ministria tjetér, sepse e di sesa invalid€ ka atje.

Faleminderit!

Klodiana Spahiu — Zoti Omuri, nuk po themi se jemi né€ krahun e biznesit, t€ lutem, qé
té mos kegkuptohemi! Ka gené pikérisht insistimi juaj...

(Ndérhyrje pa mikrofon)

Pér t€ gjithé, se uné pérfaqésoj t& gjithé kolegét...

(Ndérhyrje pa mikrofon)

Ka gené insistimi juaj 1 vazhdueshém dhe 1 Avokatit t€ Popullit g€ ministria ka réné
dakord pér pagén e ploté minimale. Kjo €shté nj€ arritje dhe bravo ju qofté pér insistimin tuaj! Uné
shpresoj shumé g€ nj€ pjesé t€ miré té€ kérkesave tuaja, t€ arrijmé t’i reflektojmé né€ ligj kur té
miratohet. Edhe rritja e pagés minimale e ploté né krijimin e fondit social, mendoj se &shté njé
arritje né saj t&€ konsultimit me ju dhe me té gjitha grupet e interesit, pérfaqésuar edhe nga Avokati
i Popullit.

Faleminderit!

Sami Karigi - Kemi njé problem, qé nuk éshté pasqyruar né projektligj: punét e véshtira

ku ndalohen me ligj t€ hyjné invalidét, grat€ dhe t€ miturit nén 18 vjec, jan€ punét e néntokés. Ligji

nuk 1 ka pérjashtuar kéto kategori, megjithése né Ké&shillin Kombétar t€ Punés thaté se do té
pérjashtohen nga punonjésit e néntokés, sepse nuk mund té hyjné, s’ta lejon ligji. Eshté njé
legjislacion 1 téré, sepse né rregulloren e néntokés, pasi uné vij prej andej, pavarésisht se éshté
miratuar né€ parlament né€ vitin 1976, nuk ka ndryshuar asgjé né€ sigurimin teknik t&€ néntokés.

Ju lutem shumé, duhet t€ pérjashtohen té€ gjitha ato kategori q€ nuk i lejon ligji nga 1 né
50, né qofté se do t& béhet, apo 1 né 25.

Klodiana Spahiu — Pa dyshim, qé kérkesa juaj do t& pasqyrohet patjetér! Eshté béré edhe
njé kérkesé tjetér prej njérés nga shoqatat pér punésimin e personave me aftési t€ kufizuar né
gjendje t€ réndé. Edhe uné jam kundér atij propozimi qé €shté né projektligj, dhe ju garantoj qé
cdo propozim, edhe propozimet e atyre q€ sot nuk jané€ prezenté n€ seancén dégjimore, do t&
diskutohen dhe shpresoj g€ do té béhet mé e mira.

Faleminderit edhe njé her¢!

Faleminderit pér prezencén tuaj né komision!

MBYLLET MBLEDHJA

